
به‌شى یه‌كه‌م: سه‌رچاوه‌ ئاوییه‌كانى گه‌رمیان 

هەرێمــی کوردســتان خاوەنــى 5 ســەرچاوەی ئــاوی  گەورەیــە 
)زێی گەورە، زێی بچوک، پێشــخاپور، روباری ســیروان و روباری 
ئەڵوەن(. هاوکات بەپشتبەســتن بە بەسەرچاوەکانی دیکەی ئاوی 
ســەرزەوی باران و چەمەکان و کارێزەکان رێژەی ئاوی سەرزەوی 

هەرێم دەگاتە 20 ملیار مەترسێجا کە زۆرینە لە زێی گەورەدایە.
ســنوری گەرمیان لەرێگە پۆند، بەنداو، سەرچاوە ئاویەکانی دیکە 
و هاوکات روباری سیراون، پێکهاتەی ئاوی سەرزەویەکەی ساڵانە 

دەگاتە 60 ملیۆن مەترسێجا.

پێشه‌كى

یه‌كه‌م: سەرچاوەکانی ئاوی سەر زەوی گەرمیان

1. روباری سیروان: درێژیەکەی ٣٨٦کم لە خاکی هەرێم بەرهەمی 
ئاوەکەی 140 مەتر سێجایە، پێشوتر ساڵانە بەپێی داتاکان زیاتر 
لە 2 ملیۆن مەترسێجا ئاوى روباره‌كه‌ لە بەنداوی دەربەندیخانەوە 

بەردراوەتەوە بۆ گه‌رمیان.
2. روباری هەواسان: یەکێکی دیکەیە لە روبارە گرنگەکانی گەرمیان 
و تێكەڵ بە روباری ســیروان دەبێت، بەڵام بەهۆی دروســتکردنی 
بەنداوەکانــی: )ئەزگەڵە و هەواسان(ـــەوە لەلایــەن ئێرانەوە، بە 

یەکجاری داهاتی ئاوەکەی کەمی کردوە.
3. روبــاری قۆرەتو: یەکێکی دیکەیــە لە روبارەکانی گەرمیان کە 

پێشــوتر نزیکەی 15 تاوەکو 30 ملیۆن مەترســێجا ئاوی تیدابو، 
بــەڵام بەنداوەکانی وڵاتی ئێران گەرچــی ئاوی روبارەکەی  بەرەو 

نەمان بردوە، لەگەڵیشیدا کوالێتی ئاوەکەى تێكداوه‌.
4. روباری ئەڵوەن: ســەرچاوەکەی ئێرانە، بەنێو قەزای خانەقین 
دا تێپەڕدەبێــت و توانــای گلدانەوەی 38 ملیۆن مەتر ســێجایە، 
به‌ڵام زیاتر لە 85% ئاوەکەی لەدەســتداوە، ئەو بەنداوانەی ئێران 
لەســەری دروســتی کــردون نزیكــه‌ى 10 به‌نــداوه‌ و 210 ملیــۆن 

مەترسێجا ئاو گلدەداتەوە.

ا. روباره‌كانا. روباره‌كان

بارانبارینی بارانبارینی 55 ساڵ لەگەرمیان ساڵ لەگەرمیان
له‌ ســاڵی 2017 تاوه‌كو 2022، رێــژه‌ى دابارین به‌پێی 
ئاماره‌كانى هۆبه‌ى كه‌شناسی له‌ به‌ڕێوبه‌رایه‌تى گشتى 
كشــتوكاڵی گه‌رمیان، له‌ قه‌زا و هه‌ندێك له‌ ناحیه‌كانى 

گه‌رمیان به‌مشێوه‌یه‌ بوه‌:
1. قەزای کەلار: )١٥٨٤.١( ملم .

2. قەزای کفری: ) ١٤٤٥( ملم.
3. قەزای خانەقین: )١٢٧٦.٣( ملم.
4. ناحیەی مەیدان: )٢٣٣٠.٩( ملم.
5. ناحیەی باوەنور: )٢١٣٥.٩( ملم.

ب. ئاوی بارانب. ئاوی باران
بەپێــی دابەشــکاری زۆنەکان خاکــی کوردســتان هەرچوار جۆرە 
زۆنەکەی تێدایە کە بەپێی وتەی پســپۆڕی ئاو: خەلیل بەرزنجی، 
ئاوی باران ساڵانە لە هەرێم لە نێوان 150 بۆ1100 ملم لە ساڵێکدایه‌، 

دابەشکاری زۆنەکانیش بەمجۆرەیە:
1. ناوچــەی وشــک: لــە 250 ملــم کەمتــر بارانی تێــدا دەبارێت 

لەساڵێکدا.
2. ناوچەی نیمچە وشــک: ســاڵانە لە 250 ملم بۆ500 ملم بارانی 

تێدادەبارێت.
3. ناوچەی نیمچەشێدار: 500 ملم بۆ1000 ملم بارانی تێدادەبارێت 

لەساڵێکدا.
4. ناوچەی شــێدار: ئــەو ناوچانەن کە ســەروی 1000 ملم بارانی 

تێدا دەبارێت.

پۆنــد بریتییــه‌ له‌و به‌ربه‌ســته‌ى كه‌ بۆ گلدانه‌وه‌ى ئــاوى باران و 
چه‌مه‌ وه‌رزیه‌كان دروست ده‌كرێت، هاوشێوه‌ كارى به‌نداوه‌، به‌ڵام 

له‌ روى قه‌باره‌ و تواناى گلدانه‌وه‌ى ئاوه‌وه‌ كه‌متره‌.
له‌گه‌رمیان دا )9( پۆند بونیان هه‌یه، كه‌ ئه‌مانه‌ن:
1. عه‌لی میر، ناحیه‌ى قۆره‌تو، قه‌زاى خانه‌قین. 

2. ته‌نوره‌، ناحیه‌ى قۆره‌تو، قه‌زاى خانه‌قین.
3. ره‌زوار ناحیه‌ى قۆره‌تو، قه‌زاى خانه‌قین.
4. ئاوبار، ناحیه‌ى مه‌یدان، قه‌زاى خانه‌قین.

5. بێستانه‌، ناحیه‌ى شێخ ته‌ویل، قه‌زاى كه‌لار.
6. توڕكه‌، ناحیه‌ى شێخ ته‌ویل، قه‌زاى كه‌لار.
7. مله‌سوره‌، ناحیه‌ى سه‌رقه‌ڵا، قه‌زاى كفری.

8. تاڵه‌وان، قه‌زاى كفری.
9. دوانزه‌ ئیمام، قه‌زاى كفری.

بەوتەی بەڕێوبەری ئاودێری گەرمیان، موئه‌یه‌د ئه‌حمه‌د، سەرجەم 
پۆندەکان لەســەر رێرەوی باران و چەمه‌كان دروســتکراون. جگه‌ 
له‌ دوانیشــیان كه‌ رێكخراوه‌كان دروســتیان كــردوه‌، ئه‌وانى دیكه‌ 

حكومه‌ت دروستی كردون.
هه‌ندێك له‌ هاوڵاتیان، خۆیان پۆندیان بۆ گلدانه‌وه‌ى ئاو دروســت 

كردوه‌.
ستار عه‌زیز، له‌ ساڵی 2010 پۆندێكى له‌ سنورى گونده‌كه‌ى خۆیان 
)گوندى جه‌براوه‌/ ناحیه‌یى قۆره‌تو/ قه‌زاى خانه‌قین( دروستكرد 
له‌ســه‌ر ئه‌ركی خۆی، باس له‌وه‌ده‌كات به‌هۆی وشكه‌ســاڵیه‌وه‌ رو 

له‌ وشكبونه‌.
لەبــارەی ئەوەی پۆنده‌كانــى گه‌رمیان چەندێك ئاوی ســەرزەوی 
دابیــن دەکــەن؟ موئه‌یه‌د ئه‌حمه‌د، دەڵێت: بەنزیکەیی ســاڵانە 2 

ملیۆن مەترسێجا ئاو گلدەدەنەوە.

ت. پۆنده‌كانى گه‌رمیانت. پۆنده‌كانى گه‌رمیان

زۆربــەی پۆندەکانــی گەرمیــان پشــتگوێخراون، بەجۆرێــک هیچ 
نۆژەنکردنەوەیەکیان بۆ ناکرێت.

به‌ڕێوبــه‌رى ئاودێــری گەرمیــان دەڵێــت: لەکۆی ئــەو 9 پۆندەی 
دروســتکراون، شه‌شــیان پێویســتیان بەنۆژەنکردنەوەیە، چونکە 
ســاڵانە قوڕولیتاوێکــی زۆر لەخۆدەگــرن، دەبێت 3 ســاڵ جارێک 

نۆژەنبکرێنەوە.
موئەیــەد ئەحمەد، دەشــڵێت: ئەمــە وادەکات توانای خەزنکردنی 
ئاویان کەمبێتەوە و نەتوانرێت بۆ ماوەی ســاڵێک یان دوساڵ ئاو 

خەزن بکه‌ن.
بەشــێکی دیکەی گرفتــەکان، بچوکی پۆندەکانــە، چونکە تاوەکو 

تەنک بێت، کرداری بەهەڵم بون خێراتر ده‌بێت.
عه‌بدولموته‌ڵب رەفعەت، مامۆستاى زانكۆ و پسپۆڕی ئاو و ژینگه‌، 
دەڵێــت: رۆڵــی پۆندەکان کەمــن، بەڵام تێچویان زۆرە و ســاڵانە 
رێژەیەکی زۆری قوڕولیتاوی تێدا بەرزدەبێتەوە، ئه‌مه‌ش پێویستی 

به‌ سیانه‌كردن و چاكسازیی و پاككردنه‌وه‌ى زۆر هه‌یه‌.
له‌باره‌ى سودی پۆنده‌كانه‌وه‌ وه‌كو سه‌رچاوه‌یه‌كى ئاو، بەڕێوبەری 
ئاودێــری گەرمیان، موئەیەد ئەحمەد، باســی له‌وه‌كــرد: رێڕەوی 
باران سودی باشی هەبوە بۆ پۆندەکان کە لەگوندەکان دا هەن.

دەشــڵێت: ئێمــە لەرێگــەی پۆندەکانــەوە ئــاوی خواردنــەوە بۆ 
ئاژەڵداری بۆ گوندەکان دابین دەکەین.

له‌به‌رامبــه‌ردا عه‌بدولموته‌ڵب رەفعەت، تێبینی کــردوە نەتوانراوە 
ســود لەئاوی باران وەربگیرێت، چونکە وه‌كخۆی وتى: پۆندەکان 
قەبارەیــان بچوکــه‌ و وایکــردوە ئــاوی کۆکراوەی نێــو چەمەکان 
راســتەوخۆ بڕۆنە ناو روباری ســیروانەوە پاشانیش بۆ ناوەڕاستی 

عێراق بڕۆن.
دەشــڵێت: دەکــرا چەندین بەربەســتی کۆنکریتــی هەبوایە، بەڵام 

نەکراوە.
به‌وته‌ى وتەبێژی وەزارەتی کشتوکاڵ و سەرچاوەکانی ئاوى هەرێم، 

له‌ سنوری گەرمیان دا چەند پۆندێکی دیكه‌ دروستدەکرێن.
حســێن حەمەکەریــم، وتى: بۆ ســەرجەم ناوچەکانی کوردســتان 
پلانمان هەیە 24 پۆند جێبەجێ بکرێت، 2 پۆندیان له‌ گه‌رمیانه‌.
به‌وتــه‌ى به‌ڕێوبــه‌رى ئاودێــری گه‌رمیان، دو پۆنده‌كــه‌ له‌ گوندى 
سەرقزڵ له‌ ناحیه‌ى قۆره‌تو و گوندی سەید حسێن لە قه‌زاى کفری 
ده‌بێــت، جگــه‌ له‌وه‌ى پۆنــدى گوندى گۆبان له‌ قــه‌زاى كه‌لاریش 

ته‌واو ده‌كرێت كه‌ كاره‌كانى راگیراوه‌ به‌هۆی قه‌یرانى داراییه‌وه‌.

گرفتی پۆندەکانى گه‌رمیانگرفتی پۆندەکانى گه‌رمیان

پ. بەنداوەکانی گەرمیانپ. بەنداوەکانی گەرمیان

1. بەنــداوی باوەشاســوار: دەکەوێتــە قەزای  کفریــەوە، توانایی 
گلدانەوەی 6 ملیۆن مەترســێجا ئاوی هەیە و پشت به‌ ئاوى چه‌م 

و باراناو ده‌به‌ستێت.
2. بەنــداوی ئەڵوەن: لــە قەزای خانەقینه‌، توانــا گدانەوەی 38 
ملیۆن مەتر ئاوى هەیە و پشت به‌ ئاوى روباری ئه‌ڵوه‌ن و سه‌رچاوه‌ 

ئاویه‌كانى دیكه‌ى هاتو له‌ ئێران و ئاوى باراناو ده‌به‌ستێت. 
3. بەنــداوی حەســەن کەنــۆش: لــه ناحیــه‌ى ســەنگاو، توانای 
گلدانــەوەی 1 ملیــۆن لیتر ئــاوی هەیە. )ئه‌گه‌رچــی ئه‌م به‌نداوه‌ 
له‌ ســنورى ئیداره‌ى گه‌رمیاندا نیه‌، به‌ڵام هاوســنورى گونده‌كانى 

ئیداره‌كه‌یه‌(.
له‌گه‌ڵ ئه‌وه‌شــدا 4 به‌نداوى دیكه‌ دیزاین كراون و هه‌ندێكیشــیان 
ده‌ســتیان پێكــرا و دواتر به‌ كاریگه‌ریی قه‌یرانــى دارایی راگیران، 

كه‌ بریتی بون له‌:
1. بەنداوی باوەنور: له‌ ناحیه‌ى باوه‌نور/ كه‌لار، توانایی گدانەوەی 

ئاوەکەی 70 ملیۆن لیترە و له‌سه‌ر روباری سیروانه‌.

2. بەنــداوی بەردەســور: له‌ قه‌زاى كه‌لار، توانــای گلدانەوەی 15 
ملیۆن مەتر ئاوى هەیە و له‌سه‌ر روباری سیروانه‌.

3. بەنــداوی ئاوەســپی: له‌ناحیــه‌ى ئاوه‌ســپی/ كفــری، توانای 
گلدانــەوەی 20 ملیــۆن مەتر ســێجا ئاوى ده‌بێت و له‌ســه‌ر ئاوى 

چه‌می ئاوه‌سپیه‌.
4. بەنــداوی خۆرنەوازان: له‌ قــه‌زاى كفری، توانای گلدانەوەی 11 
ملیۆن مەترســێجا ئاوی هەیە و له‌سه‌ر ئاوى چه‌می خۆرنه‌وازانه‌ و 

تەواو نەکراوە.
بەنداوەکانی گەرمیان لەروی سه‌رچاوه‌ى به‌كارهێنان و کشتوکاڵ، 
گرنگیه‌كــى زۆریــان هه‌یــه‌، بــەڵام لەگەڵێشــیدا ســودی بۆ ئاوی 

خواردنەوە به‌شێوه‌یه‌كى ئه‌وتۆ نه‌بوه‌.
نــەوزاد حەمیــد، به‌ڕێوبــه‌رى ئــاوی ده‌وروبه‌رى گه‌رمیــان، وتی: 
نەمانتوانیــوە بــه‌ ســودوەرگرتن لــە ئــاوی بەنــداوەکان، ئــاوی 

خواردنەوەی هاوڵاتیان دابین بکەین.

ج. پڕۆژە ئاوییەکانی سنوری گەرمیانج. پڕۆژە ئاوییەکانی سنوری گەرمیان

مه‌به‌ســت لــه‌و پرۆژانــه‌ن كــه‌ به‌مه‌به‌ســتى ئاودێرییكردنی زه‌وی 
كشــتوكاڵی و هه‌روه‌هــا گه‌یاندنــى ئــاو له‌ روبار یــان چه‌مێك له‌ 

ناوچه‌یه‌كه‌وه‌ بۆ ناوچه‌یه‌كى دیكه‌ دروست كراون.
به‌گشــتیش پــرۆژە ئاوییــه‌ ســتراتێژیەکانى گه‌رمیــان، خۆیــان 

دەبیننەوە لە 4 پڕۆژە:
1. پــڕۆژەی باڵەجــۆ: له‌ناحیــه‌ى قۆره‌توه‌، 10 مه‌ترســێجا ئاوی 

تێدایە و 35 هەزار دۆنم زەوی بەراو دەکات.
2. پڕۆژەی سەلام: له‌ناحیه‌ى کۆکس، قەزای کفری، 4 مەتر سێجا 

ئاوی تێدایە، 17 هەزار دۆنم زەوی بەراو دەکات.
3. پڕۆژه‌ى قەرەبڵاخ: لە گوندى گردەگۆزینە، قەزای کەلار، 2.4 

مه‌ترسێجا ئاوی تێدایە، 1200 دۆنم زەوی بەراو دەکات.
4. پڕۆژه‌ى شێخ لەنگەر: له‌ناحیه‌ى كۆكس، قەزای كفری، 7 مەتر 

سێجا ئاوی تێدایە، 17 هەزار دۆنم زەوی بەراو دەکات.
5. پڕۆژەی ئاودێری باوەشاســوار: لە قەزای کفرییه‌ و درێژیەکەی 

2300 مه‌تره‌ و لەتوانای دایە بڕی 1030 دۆنم زەوی بەراو بکات.
هاوكات له‌ ناحیەی مەیدان 2 پرۆژه‌ هه‌یه‌ )شاوازی وکانی کرمانج(، 
كــه‌ به‌ رێژەی 30% تەواوکراون و درێژیەکەیان 2300 كیلۆمه‌تره‌ و 

850 دۆنم زەوی بەراو دەکه‌ن.
هاوكات پڕۆژەی »پاڵدانی ئاودێری بۆ کەلار«، گرنگترین پڕۆژەی 
ئاودێــری ناوچەکەیــه‌، بــه‌ڵام نه‌كه‌وتــه‌ كار و كێشــه‌ى تێدابو و 
شكســتی هێنا، له‌لایه‌ن ئه‌نجومه‌نى وه‌زیرانیشه‌وه‌ ره‌دكرایه‌وه‌ كه‌ 

نۆژه‌نبكرێته‌وه‌ و دوباره‌ كاری تێدا بكرێته‌وه‌.
پرۆژه‌كــه‌ نزیكــه‌ى 3 هه‌زار دۆنــم زەوی بەراو دەکرد، لە پشــتی 
زانکــۆی گەرمیــان تاوەکو ناحیــەی رزگاری ده‌چو کــە 37 مەتر 
ئــاو بەرزدەکاتــەوە، بەڵام پێویســتی بــە دابین کردنــی پەمب و 
نۆژەنکردنەوەیە کە بەوتەی به‌ڕێوبه‌رى ئاودێری گەرمیان داواکاری 
بــۆ ئه‌و مه‌به‌ســته‌ کراوە، بــەڵام له‌لایه‌ن ئەنجومەنــی وەزیرانه‌وه‌ 

رەتکراوەتەوە.



4

بەیەكێــك لە کۆنتریــن رێگاکانی دەرهێنانی ئــاو هەژماردەکرێت. 
سنوری گەرمیان خاوەنی 1826 بیرە کە بەشێوەی فەرمی تۆمار 

کراون.
هــاوکات بیــر لــە روی قوڵیەوە زیاتــر لە 10 مەتــر تیدەپەڕێنێت 

و دەتوانرێــت بۆ ئــاوەی خواردنەوە و پێداویســتی کشــتوکاڵ و 
ئاژەڵــداری بەکاربێت لەو شــوێنانەی ســەرچاوەی ئاوی دیكه‌یان 

دورە یان کامە.

دوه‌م: ئاوی ژێرزەوی گەرمیان

ا. سه‌رچاوه‌كانى ئاوی ژێرزه‌وی له‌ گه‌رمیان
11. بیر:. بیر:

22. ناعور. ناعور

33. کارێز و کانیاوەکان:. کارێز و کانیاوەکان:

كه‌متر لە بیر قوڵتره‌، به‌شــێوه‌یه‌ك قوڵیەکەی لەنێوان 5-8 مەتر 
دەبێت و لە نزیک ســەرچاوە ئاویه‌كانى ســه‌رزه‌وی لێدەدرێت بۆ 

دەستخستنی ئاو. لە گەرمیان 30 ناعور هەن كه‌ به‌زۆری بۆ پرۆژه‌ 
كشتوكاڵیه‌كان به‌كارده‌هێنرێن.

ب. رێژه‌ى ئاوى ژێرزه‌وی له‌گه‌رمیانب. رێژه‌ى ئاوى ژێرزه‌وی له‌گه‌رمیان

خەمڵانــدن یاخود هەبونی داتا ئه‌گه‌ر بەنزییکەیش بێت بۆ زانینی 
بڕی ئاوی ژێر زەوی له‌گه‌رمیان، بەهیچ جۆرێک بەردەست نیە.

بەڕێوبەری ئاوی ژێرزەوی گەرمیان، حامد جومعه‌، دەڵێت: تاوەکو 
ئێســتا نازانیــن رێژەی ئــاوی ژێرزەوی ســنوره‌كه‌ چەندە، ئەوەی 

بەردەستە تەنها ئاستی ئاوی ژێر زەویە لە رێگە بیرەکانەوە.

ت. جۆره‌كانى ئاوى ژێر زه‌وی له‌گه‌رمیانت. جۆره‌كانى ئاوى ژێر زه‌وی له‌گه‌رمیان

1. ئاوی تازەکراو: لە رێگەی بارانبارینەوە ساڵانە کۆدەبێتەوە و به‌ 
هه‌ڵكۆڵینی زه‌وی به‌ ئاستێكى كه‌م یان مامناوه‌ند پێی ده‌گه‌یت.

هەمو ئەو بیرانەی لە ناوچەکە هەن لەو جۆرە ئاوە دەردەهێندرێن 
کە بۆ: خواردنه‌وه‌، کشتوکاڵ، پیشه‌سازی و...هتد به‌كارده‌هێنرێن.

2. ئاوی تازەنەکراو: ســاڵانە تازەنابێتەوە، بەڵکو چەندان ســاڵە 
له‌ژێــر زەویدا پەنگی خواردوه‌تەوە. ئه‌م ئاوه‌ له‌ قوڵایی دایه‌ و بۆ 
گەیشــتن پێی پێویســت ده‌كات بیر به‌ قوڵایی 600 مه‌تر و زیاتر 

لێبدرێت.
به‌وته‌ى به‌ڕێوبه‌رى ئاوی ژێر زه‌وی گه‌رمیان، هیچ بیرێكى له‌مجۆره‌ 

له‌ گه‌رمیاندا بونى نیه‌.

بــە رێگەیەکــی سروشــتی بەبێ دەســتکاریکردنى مرۆیــی، لەنێو 
چینەکانی زەویدا هه‌ڵده‌قوڵێن و دەتوانرێت بۆ خواردنەوەی مرۆڤ 
و ئاژه‌ڵداری و هه‌ندێك كاتیش بۆ كشتوكاڵ بەتایبەت لە گوندەکان 
ســودیان لێوەرده‌گیرێت. ئه‌گه‌رچی بەشــی زۆریــان به‌كاریگه‌ریی 
وشكه‌ســاڵی رو لە وشکبونن، به‌ڵام بەگشتی له‌ گه‌رمیاندا ژمارەی 

کانیەکان 93 و کارێزەكانیش 19 دانەن.

دابەشــکردنی ئــاو لە هەرســێ قەزاکەی ســنورەکە و ناحیەکانی 
دەوروبەری، بەمجۆرەیە:

1. قەزای کەلار: رۆژانە 80 هەزار مەترسێجا ئاو دابەشدەکرێت.
2. قــەزای خانەقیــن: رۆژانە بڕی 2 هه‌زار و 250 مەترســێجا ئاو 

دابەشدەکرێت.
3. قــەزای کفــری: رۆژانــە بــڕی  10 هــه‌زار  مەترســێجا ئــاو 

دابەشدەکرێت.
4. ناحیــەی شــێخ تەویل/ كــه‌لار: رۆژانە 500 مەترســێجا رۆژانه‌ 

دابەشدەکرێت.
5. ناحیەی باوه‌نور/ كه‌لار: 3 هه‌زار مەتر لە رۆژێکدا دابەشدەکرێت.
6. ناحیــەی قۆرەتــو/ خانه‌قیــن: 80 مەتــر ســێجا لــە رۆژێكدا 

دابەشدەکرێت.
7. ناحیــەی رزگاری/ كــه‌لار: 12 هــەزار و 500 مەتــر ســێجا لە 

رۆژێكدا دابەشدەکرێت.
کاتژمێرێکــدا  لــە  مەتــر   40 كفــری:  ئاوەســپی/  ناحیــەی   .8

دابه‌شده‌كرێت.

به‌شى دوه‌م: دابەشکردنی ئاو لەگەرمیان 
1. بڕی دابه‌شكردنى ئاو

دابەشکردنی ئاو لەنێوان ماڵان و پرۆژه‌ کشتوکاڵی و پیشەسازییه‌كان 
دا دیــاری نەکــراوە، لەکاتێکدا بەڕێوبەرایەتی ئــاوی کەلار ئاو بۆ 
ناوچــەی پیشەســازی دابیندەکات، بــەڵام قەبــارەی بەکاربردنی 

نادیارە، ئه‌مه‌ بۆ پرۆژه‌ کشتوكاڵیه‌كانیش به‌ هەمانشێوەیە.
بەوتەی ســەرۆکی شــارەەوانی کەلار، زیاتر له‌ 1200 شــوێنكاری 
ناوچەی پیشەسازی لەکەلار، لەلایەن بەڕێوبەرایه‌تی ئاوی کەلاره‌وه‌ 

ئاویان بۆ دابین کرێت.
هاوكات بەڕێوبەری ئاوی کەلار، ســامان رەحیم، باســی لەوە کرد 
هاوشیوەی ماڵان   رۆژانە کاتژمێرێک بۆ کاتژمێر و نیوێک ئاو بۆ 
ناوچه‌ى پیشه‌ســازی كه‌لار دابین ده‌کرێت، بەڵام رێژەکەی دیاریی 

نەکراوە و جیانەکراوەتەوە لە روی بەکاربردنەوە.
هــاوکات ئــەم گرفتە بۆ خودی پــڕۆژە کشــتوکاڵیەکانیش هه‌یه‌، 
کشــتوکاڵی گەرمیــان داتــای نیــە ســه‌باره‌ت به‌ ســودوەرگرتنی 

جوتیاران له‌ بڕى ئاو.

بەوتەی بەڕێوبەری کشــتوکاڵی گەرمیان، شادییە حسێن، روباری 
ســیروان بــە پلەی یەکەم هەژمــار دەکرێت بۆ ســود لێوەرگرتنی 
لەلایەن جوتیارانەوە بۆ کشتوکاڵکردن، به‌شێوه‌یه‌ك 3515 جوتیار 
پشــت بە ئاوی روباری سیروان دەبەســتن، بەڵام هاوشێوەی ئەو 
ئامارەیان لەبەردەستدانیە کە چەند لە ئاوی روبارەکە بەکاردێتەوە 
و به‌وته‌ى خۆشیان گەورەترین کیشەیان نەبونی داتای پێویستە.

بەوتــەی عبدولموتەڵب رەفعەت، پســپۆڕى بواری ئــاو، گرفتێکی 
زه‌قی بەڕێوەبردنی ئاو له‌ گه‌رمیان ئه‌وه‌یه‌ نازانرێت ئاوی پێویست 
بۆ ســێکتەرەکانی کشتوکاڵ پیسەسازی چەندە، کە به‌وته‌ى خۆی 

ئه‌مه‌ ئاماژەیە بۆ »بەهەڕەمەکی بەرێوبەردنی ئەو کەرتە«.
دەشــڵێت: بۆ وەرگرتنى هه‌ر داتایەکى په‌یوه‌ســت به‌ ئاو، ده‌بێت 
چەندیــن بەڕێوبەرایه‌تى بگه‌ڕێیت، بــەڵام دواتریش هیچ داتایەکی 

دروست دەستناخرێت.

2. رێژه‌ى به‌كاربردنى ئاو له‌ بواره‌كانى دیكه‌

له‌ ده‌ره‌نجامى كۆكردنه‌وه‌ى زانیاری له‌ به‌رپرســان و پســپۆڕانى 
بوارى ئاو، پیســبونی سەرچاوە ئاویەکان له‌ گه‌رمیان چه‌ند جۆر 
و ئاســتێكه‌، لەوانە: پیســبون بــه هۆی رێــڕەوی زێرابەکانەوە، 
پیســبون بەهۆی خاشــاک و زبڵ، پیســبون به‌هۆی پاشــماوەی 
کارگەکان و پاشــماوە پیشەســازی و بیناســازیەکانە و کەمبونی 

ئاستى ئاوەکە کەدەبێتە هۆی تێکچونی كوالێتى ئاوەکە.
كێشــه‌كى سه‌ره‌كی پیسبونى ئاوى سه‌رزه‌وی، تێكه‌ڵبونى ئاوه‌ڕۆ 
و زێرابی ماڵانه‌ به‌ ســه‌رچاوه‌ى ئــاوه‌كان، به‌تایبه‌ت له‌ كه‌لار كه‌ 
پــرۆژه‌ى ئاوه‌ڕۆی قه‌زاكه‌ له‌ نزیك گوندى گرده‌گۆزینه‌وه‌ تێکەڵی 
ئاوى روباری سیروان ده‌بێت كه‌ پڕۆژەی ئاودێری شێخ لەنگەرى 

له‌سه‌ره‌.
هاوكات له‌هه‌ندێك شــوێن ئاوی بیــره‌كان تێكه‌ڵ به‌ ئاوه‌ڕۆ بون، 

له‌نمونه‌ى ناحیه‌ى باوه‌نور.
به‌ڕێوبــه‌رى ئاوی ژێــر زه‌وی گه‌رمیان، ده‌ڵێت: ســەرچاوەی ئاو 
له‌ ســلێمانیەوە تاوەکو دیالە هەموی بەو جۆە پیســبون، دەبێت 
شارەوانی رێگری لەو حاڵه‌تە بکات و یەکەی پاڵاوتنی ئاو دابنرێت 

بۆ دوبارە بەکاربردنی ئاو.
هه‌روه‌ك موئەیەد ئەحمەد، له‌مباره‌وه‌ وتی: شــارەوانی کەلارمان 
لــەو بابەتە ئاگادار کردوه‌تەوە کــە ئەوە ئەرکی ئەوانە بەتایبەت 
دەبێــت رێرەوی زێرابەکە بگۆڕن کە چەند جارێک چارەســەریان 

کردوە، بەڵام دیسان تێكچوەتەوە.
له‌بــاره‌ى پیســبون به‌ پاشــماوه‌ى پیشه‌ســازی و كارگه‌كانه‌وه‌، 
بەڕێوبەری ئاودێری گەرمیان، ئاماژە به‌وه‌ده‌كات: سه‌رچاوه‌كانى 
ئاوى ســه‌رزه‌وی پارێزراون و توشی ئەو گرفتانە نەبوە بەتایبەت  
لەرێگەی کارگەکانەوە، چونکە خاشاکێکی زۆر تێکەڵیان نەبوە.

هه‌رچی پیسبونی ئاوی ژێرزەویه‌، ئه‌ویش چەند جۆرێکە، لەوانە: 
کیمیایی، بایەلۆجی و فیزیایی.

پیســبونی کیمایی بەر بڵاوترین حاڵەتی پیسبونى ئاوی ژێرزەوی 
گەرمیانــه‌، بەتایبەت چارەســەرنەکردنی خاشــاک و تێکەڵ بون 
بەســەرچاوە ئاویــەکان. هــاوکات دەرمانی پزیشــکی و ئاوەڕۆی 
نەخۆشخانەکان یەکێکی دیکەن لە مەترسیەکانی پیسبونی ئاوی 

ژێرزەوی.
جۆرێکــی دیکەی پیســبونى ئاو، پەیوەنــدی بەکەمبونەوەی ئاو 
هەیــە كــه‌ واده‌كات ئاوەکــە کوالێتی خۆی لەدەســت بدات و به‌ 
شــیاوی خواردنه‌وه‌ نه‌مێنێت. به‌وتــه‌ى حامد جومعه‌، 4 بیر بەو 

هۆیەوە لە کەلار داخراون.
به‌ڕێوبــه‌رى ئاوی ژێــرزه‌وی گه‌رمیان، هه‌روه‌ها وتیشــی: رەنگە 
ئــاوی ژێر زەوی درەنگ تێكبچێت، بەڵام کە تێکچو چارەســەری 
ئەســتەمە، چونکە لــەم رێگەیــەوە ڤایــرۆس و بەکتیریا تێکەڵ 

دەبێت.

2. پیسبونی سەرچاوەكانى ئاو

بەفێرۆدانەکانــی ئاو لــە چەند خاڵێکــدا کۆبونەتەوە، 
لەوانە: بەفیڕۆدانی ئاو بەهۆی تۆڕەکانی ئاوەوە، زیاتر بەکارهێنانی 
لەلایەن هاوڵاتیەوە، به‌فیڕۆدانى له‌ كه‌رتى كشتوكاڵ و پیشه‌سازی 

و ....هتد.
بەوتــەی بەڕێوبــەری ئاوی کــەلار، بەهۆی کۆنبــون و خراپبونی 
تۆڕەکانــی ئاو و نۆژەن نەکردنەوەیــان، رۆژانه‌ بڕێکی زۆر لەئاوى 
قەزاکــە بەفیڕۆدەچێــت، به‌شــێوه‌یه‌ك ئه‌م هۆكارانــه‌ وایانكردوه‌ 

رۆژانە 90 لیتر ئاو بۆ هەر تاکێک بەفیڕۆبچێت.
بابه‌تەکە له‌ بوارى كشــتوكاڵ و ئاودێریشــدا به‌هه‌مانشــێوه‌یه‌، به‌ 
راده‌یــه‌ك هیــچ پێــوه‌ر و به‌رنامــه‌ و ته‌نانه‌ت پلانێكیــش نیە له‌ 
رێگه‌یــه‌وه‌ بزانرێــت ئــەو ئاوەی دابیــن کراوە بۆ جوتیــار بەپێی 
پێویســتە یان زیاتره‌ و به‌دواداچون نه‌كراوه‌ کە به‌ فیعلی چەندی 

بەکاردێت.
موئەیــەد ئەحمەد، به‌ڕێوبه‌رى ئاودێری گه‌رمیان، دەڵێت: بۆ هەر 
100 دۆنــم زەوی كشــتوكاڵی، یــەک ئینج ئاو بەســە، بەڵام لێرە 
بــۆ ئــەو روبــەرە زەویە 7 ئینج ئــاو دابین کراوە، کە بە راســتی 
ئەمــە کارەســاتە و له‌ ماوەی 2 ســاڵی وشکەساڵیشــدا هیشــتا 

رێکخستنەوەیان بۆ نەکراوە.
گلنــەداوەی ئاو لە رێگــەی پۆند و بەنداوەکان، هۆكارێكى دیكه‌یه‌ 
بــۆ بەهەدەردانــی راســتەوخۆی ســامانی ئاو، به‌شــێوه‌یه‌ك ئه‌و 
ئاوانه‌ى ســاڵانه‌ له‌ رێگه‌ى چه‌م و روبار و بارانه‌وه‌ له‌ ســنوره‌كه‌ 

كۆده‌بنه‌وه‌، سودی ته‌واوه‌تى لێنابینرێت 
و به‌ روباره‌كاندا ده‌ڕۆنه‌ ناوچه‌كانى دیكه‌.

به‌وتــه‌ى موئه‌یه‌د ئه‌حمــه‌د، وەزارەتی کشــتوکاڵ پلانی هەیە بۆ 
دروســتکردنی پۆند و تەواوکردنی بەنداوەکان، بۆ چاره‌سه‌رى ئه‌م 

به‌هه‌ده‌ردانه‌.
گرفتى به‌هه‌ده‌ردان له‌ ئاوی ژێرزه‌ویدا به‌ زه‌قی بونى هه‌یه‌، به‌ڵام 

هیچ داتایه‌ك نیه‌ كه‌ بزانرێت ئاستى به‌فیڕۆدانه‌كه‌ چه‌نده‌.
حامــد جومعــە، به‌ڕێوبــه‌رى ئاوی ژێــرزه‌وی گه‌رمیــان، دەڵێت: 
ناتوانرێــت بزانرێــت بەفیڕۆچونــی ئــاو چەندە، بــەڵام لەزۆربەی 
بــوارەکان دا هەیە، بــۆ نمونە: پڕۆژەکانی نیشــتەجێبون لەکاتی 
دروســتکردنیان ده‌یانه‌وێــت خۆیان ئاو دابیــن بکەن و دەچن بیر 

لێدەده‌ن.
ئــاوی دەوروبــەری گەرمیان بــە رێژەی 25% داتــای بەفیڕۆچونی 
ئاویان دیاریکردوە. نەوزاد حەمیــد، به‌ڕێوبه‌رى به‌ڕێوبه‌رایه‌تیه‌كه‌ 

دەڵێت: رێژەكه‌ بەهۆی زۆری بەهەدەردانە لەلایەن هاوڵاتیەوە.
بــۆ ناحیەیەکــی وەکــو باوەنور، رۆژانــە 3 هه‌زار مەترســێجا ئاو 
دابەشــدەکرێت لە رێگــەی بیرەکانــەوە، بەڕێوبــەری فەرمانگەی 
ئــاوی ناحیەکــە دەڵێت: ئێمە چەند هێندەی پێویســت ئاو دابین 
دەکەین، چونکە بەشێکی زۆری ماڵەکان زیاتر لە یەک سەرچاوەی 
ئاویان هەیە و تاوەکو ئێستاش دایناخەنەوە، بەمەش ئاوێکی زۆر 

بەفیڕۆدەچێت.

1. به‌فیڕۆدان

به‌شى سێیه‌م: كێشه‌ و ئاله‌نگاریه‌كانى به‌رده‌م ئاو له‌ گه‌رمیان

ئەگەرچــی ژمارەیەکــی زۆری بیــر لەســنورەکەداهەیە و بەســەر 
پڕۆژەکان و کشتوکاڵ ماڵاندا دابەشبون، بەڵام ئاماری بەکارهێنانى 
بۆ هیچ لەو بوارانە بەردەست نیە و نازانرێت به‌کارهێنانه‌كه‌ چەندە.
تاوەکــە ئێســتا  1800 بیری  فەرمی هەیە لــە گەرمیان، بەوتەی 
بەڕێوبــەری ئــاوی ژێــرزەوی گەرمیــان، ژماره‌ى بیری نایاســایی 
لــە بیره‌ یاســاییه‌كان زیاتــرە، ته‌نانه‌ت حكومه‌ت خۆیشــی بیری 

نایاسایی لێداوە.
حامد جومعە، وتى: لە هەوڵی ئەوەداین بزانین بیرەکانی سنورەکە 

ژماره‌یان چەنده‌؟
باس له‌وه‌شــده‌كات ژماره‌ى بیره‌ نایاسیه‌كان نازانن، به‌ڵام زیاتره‌ 
له‌ فه‌رمیه‌كان، به‌شــێوه‌یه‌ك ده‌زگایه‌كى حكومى وه‌كو شــاره‌وانى 

بیری نایاسایی لێداوه‌.
له‌مباره‌وه‌ وتى: نوســراومان بۆ شــارەوانی کەلار کرد کە بزانرێت 
چەند بیریان هەیە بۆ ئاودانی باخچەکانیان، وه‌ڵامیان داینه‌وه‌ كه‌ 
100 بیریــان بۆ ئه‌و مه‌به‌ســته‌ ســودیان لێوەردەگیرێت، كه‌ تەنها 
7-8 بیریــان بەفەرمــی مۆڵەتی  پێــدراوە و ئه‌وانــى دیكه‌ به‌بێ 

ئاگادارى ئێمه‌ كراون.
نەبونی داتا له‌ زۆر بوارى تری په‌یوه‌ســت به‌ئاو دوباره‌ ده‌بنه‌وه‌، 
نــه‌ ژماره‌ى بیره‌كان بــه‌ وردی ده‌زانرێت، نه‌ ژماره‌ى به‌كارهێنانى 
ئاو به‌گشتى و نه‌ بڕی داهاتى ساڵانه‌ى ئاو و نه‌ خرج كردن و نه‌ 

به‌ فیڕۆدان.

3. نه‌بونى داتاى بیری ئاو

له‌ زۆر شــوێنى پیشه‌ســازی و كشتوكاڵی و شــوێنكاری پیشه‌یی 
دا، بۆ به‌ده‌ستخســتنى ئاو، بیر لێده‌درێت، به‌شــێكى ئه‌وانه‌ش به‌ 

نایاسایی و به‌ »قاچاخ« كراون.
زۆرینــه‌ى رێــژه‌ى بیــرى قاچــاخ و نایاســایی لــه‌ بــاخ و كێڵگه‌ 

كشتوكاڵیه‌كان دایه‌، به‌شێوه‌یه‌ك به‌ سه‌دان بیر ده‌خه‌مڵێنرێت.
ســه‌روى 160 كارگه‌ له‌ گه‌رمیاندا هه‌ن، كه‌ ئه‌مانه‌ پشــت به‌ ئاوی 
بیــر ده‌به‌ســتن، ئیتــر چ بیره‌كه‌ به‌ یاســایی و مۆڵــه‌ت وه‌رگرتن 

دروستكرابێت، یان به‌ قاچاخ و بێ مۆڵه‌ت.
10 شوشــتنگەی ئۆتۆمبیــل لەقــەزای كه‌لار دا هەیــە کە بە ئاوی 
ژێر زەوی گەرمیان كارده‌كه‌ن و بەهیچ شــیوەیەک مۆڵەتی بیریان 

پێنه‌دراوه‌.
جەختی لەوەکردوە پێشــەنگاکانی ئۆتۆمبیــل بیریان لێداوە بەبێ 

ئەوەی رەزامەندی بدرێت یان ئاگادار بن، حامد جومعە وای وت.
هه‌مو ئه‌م پرۆژانه‌، به‌ ئاوی شیرین ئاویان بۆ دابین ده‌كرێت، ئه‌و 
ئاوه‌ى كه‌ بۆ خواردنه‌وه‌ شــیاوه‌، كه‌ ئه‌مه‌ش به‌ هه‌ده‌ردانه‌ له‌ بڕ 

و رێژه‌ى ئه‌و ئاوه‌ى كه‌ هه‌یه‌.
»بەهیــچ جۆرێک نــە پێویســتە نەگرنگە، بەڵکو بەهــەدەردان و 
مەترسیەکی گەورەیە ئاوی شیرین راستەوخۆ بگاتە شوشتنگه‌کان 
یان شوێنى پیشەسازی کە پێویست نیە، لەهیچ کوێ ئەمە ناکرێت، 
بەڕاســتی لێرەوە مەترسی بۆ سەر ئاوی شیرین و خاوێن دروست 
دەبێت کە دەتوانرێت ئاوی بەکارهێنراو بپاڵێورێت و پاشان بۆ ئەو 
شوێنانە دابین بکرێت«. ئەمە وتەی پسۆڕی ئاو، عەبدولموتەڵیب 

رەفعەتە.

4. به‌كارهێنانى ئاوی شیرین له‌ پرۆژه‌ى پیشه‌سازی و كشتوكاڵی دا

ئەگەرچــی ژمارەی بیرە فەرمیەکان لە ســنوری گەرمیان نزیکەی 
2 هــه‌زار بیرە،  بەڵام بەڕێوبەری ئاوی ژێرزەوی گەرمیان دەڵێت: 

ئەوەی تۆمار نەکراوە لەو رێژەیە زیاتر نەبێت کەمتر نیە.
به‌ رای عه‌بدولموته‌ڵیب ره‌فعه‌ت، مامۆستاى زانكۆ و پسپۆڕی ئاو، 
جێی مەترسیە كه‌ نەزانرێت رێژەی ئاوی ژێرزەوی گەرمیان چەندە، 
ده‌شڵێت: ئاوی ژێرزەوی بۆ پشت بەستنە لە کاتی پێویست، نەک 
پشتگوێ خستنى ئاوی سه‌رزەوی و بەکارهێنانی ئاوی ژێرزەوی. 
له‌ قەزای کفری و ناحیەی رزگاری، بە رێژەی 100% پشت بەئاوی 

ژێرزەوی دەبەسترێت.
»پشــت بەســتن بە ئاوی ژێر زەوی ئەو مەترســیەیە کە 10 ساڵ 

پێش ئێســتا ئاماژەمان پێداوە، بەڵام بەڕاســتی گوێ لە کەسانی 
پســپۆڕ ناگیرێت، بەڵکو یەکێک لەو بەڕێوبەرانەی کە بەرپرســی 
ئاوە دەڵێت: زەوی گەرمیان لێژه‌ و ئاوی بەنداوەکانی ئێران دێتە 
ژێر زەوی ناوچەکە، كه‌ به‌ڕاســتى قســەی بەوجۆرە هیچ زانســتی 

نیە«. عه‌بدولموته‌ڵیب ره‌فعه‌ت، پسپۆڕی بوارى ئاو، وای وت.
له‌به‌رامبــه‌ردا حامد جومعە، به‌ڕێوبــه‌رى ئاوى ژێر زه‌وی گه‌رمیان 
دەڵێــت: هەوڵددەین لە رێگەی کۆکردنەوەی داتاوه‌، ژمارەی بیرە 
نافەرمیەکان بزانین، بەڵام ئەوەشــی هه‌یە ئاســتی ئاو ژێر زەوی 
کەمــی نەکردوە، جیاوازی هەیە، بەڵام مەترســییەکی ئەوتۆی نیە 

وەک ئەوەی باس دەکرێت.

5. پشتبەستنی زۆر بە ئاوی ژێرزەوی

دو خشتە ئاستی ئاوی ژێرزەوی لە ساڵانی ٢٠٢١ و ٢٠٢٢ دەردەخات

8

ئەگەرچی لەگەرمیان دا 3 روبار و چه‌ندین چه‌م و لقی دیكه‌ى ئاو 
هه‌یه‌، بەڵام هێشــتا گلدانەوەی ئاوەکە بەپێی پێویســت نیە، ئەو 
بەنداوانەشــی گرنگن تەواو نەکراون و قەبارەی پۆندەکانیش وەک 

بەڕێوبەری ئاوی ژێرزەوی گەرمیان دەڵێت: بۆ سنورەکە کەمن.
پســپۆڕێکی بواری پێیوایه‌ دەبێت گرنگی زیاتر بە دروســتکردنی 

بەنداو بدرێت، چونکە ناوچەکە خۆی سەرچاوەی ئاوی تێدایە.
خەلیــل بەرزنجــی، وه‌ك نمونــه‌ ئاماژە بۆ بەنداوی ئاوەســپی کە 
دەکات یەکێکە لەو بەنداوانەی توانایەکی باشی هەیە بۆ گلدانەوەی 

ئاو، بەڵام هێشتا ئەم بەنداوە تەواو نەکراوە.
ئه‌و پســپۆڕه‌ به‌ گونجاویشی ده‌زانێت بەنداوێکی دیکە لەتەنیشت 
بەنداوی باوەشاســوار لەقەزای کفری لەســەر هەمان ســەرچاوەی 

ئاوی ناوچەکە دروست بکرێت.
مامۆســتایەکی زانکــۆش لەو بارەیــەو  ئاماژەبە روباری ســیروان 
دەکات کــە ســاڵانە زیاتر لە 2 ملیار مه‌ترســێجا ئــاوی روبارەکە 

لەدەربەندیخانه‌وه‌ بۆ گەرمیان و خواروی عێراق ده‌چێت، بەڵام نە 
وەک پێویست پڕۆژەی لەسەر دروستکراوە، نە سودی لێوەرگیراوە.
عه‌بدولموته‌ڵیب ره‌فعه‌ت، وتیشــی: ئەو پڕۆژانەشــی دروستکراون 
هێندە کۆنن بۆ ســاڵانی پەنجا و شەســت و حەفتاکانی ســەدەی 

رابردو ده‌گەڕێتەوە.
یه‌كێكى تر له‌ رێگاكانى گلدانه‌وه‌ى ئاو، پۆنده‌.

به خەلیل بەرزنجی، شارەزای بواری ئاو، پۆند بۆ گوند باشە، بەڵام 
بەجۆرێک له‌ســه‌ر بنه‌ماى لێكۆڵینه‌وه‌ی زانســتى بكرێت و دیاری 
بکرێــت لە گەندەکان چەندی بۆ ئــاوى خواردنه‌وه‌ و به‌كارهێنانى 

رۆژانه‌یه‌ و چەندی بۆ کشتو کاڵ و ئاژەڵداریی.
بەڕێوبەری ئاوی ژێرزەوی گه‌رمیان، ژمارەی پۆندەکانى ســنوره‌كه‌ 
بە کەم دەزانێت و دەڵێت: دەبو لانیکەم 50 بۆ 60 پۆند لەگەرمیان 

هەبوایه‌.

6. گلنەدانەوەی ئاوی سه‌رزه‌وی

پســپۆڕێک دەڵێت: بەنداوەکانی گەرمیان کێشــەیان هەیە، لەوانە 
باوەشاســوار، پۆندەکانیــش ناتوانن ببنە پڕۆژەی ســتراتیژی بۆ 

گلدانەوەی ئاو.
عه‌بدولموتەڵیــب رەفعەت، دەڵێت بەنداوی باوەشاســوار کە چەند 
ســاڵێک پێش ئێســتا بەهۆی  قوڕولیتەوە داخرا کە بەگشــتی 5 
بــۆ 8 مەتر دەبو، دواتر لەلایەن کۆمپانیایەکی ئێرانیه‌وه‌ چاکكرا، 

بەڵام  ئێستا بەشێکی زۆری خەزنی لەدەستداوە.
به‌شــێكى كێشــه‌ى به‌نداوه‌كه‌یشــی گه‌ڕانده‌وه‌ بۆ دیزاینی هەڵەی 
بەنداوەکە، كه‌ به‌وته‌ى خۆی: دەبو کۆمپانیای جێبەجێکار بورجی 
دروســت بکردایە، بەڵام رێڕەوەکەی فراوانکرد و پاشــان ئاوتلێتی 
بۆدروســت کرد کە ئێستا ئیتر بەنداوەکە زۆر سەرەتاییە و لەگەڵ 

قەبارەکەی نەگونجاوە.

گرفتەکان لە پۆندەکان دا زیاترن، بەجۆرێك لەوکاتەی دروستکراون 
تاوەکو ئێستا نەتوانراوە نۆژەن بکرێنەوە.

موئەیەد ئەحمەد، دەڵێت: لە کۆی 9 پۆند شه‌شــیان پێویســتیان 
بە نۆژەنکردنه‌وه‌ و یه‌كێكیشیان پێویستی به‌ بەفراوانکردن هەیە.
وتیشی: كێشه‌كى سه‌ره‌كی پۆنده‌كان كۆبونه‌وه‌ى قوڕولیتەیه‌، كه‌ 
به‌هۆیه‌وه‌ ناتوانرێت ساڵانە ئاوی پێویستی بارانی تێدا گلبدرێته‌وه‌.
هــاوکات کەمی قوڵــی پۆندەکان رێگەخۆشــکەرە بۆ ئه‌وه‌ى ئاوی 
پۆنــدەکان لــەوەرزی هاویــن بەفیڕۆ بــڕوات بەهــۆی بەهەڵمبون، 
به‌شێوه‌یه‌ك ئه‌گەر قوڵیەکانیان زیاتر بن ئەوکاتە ئەمە گرفتەشى 
روبــەڕو نابێتــەوە. ئه‌م كێشــه‌یه‌ به‌ڕێوبــه‌رى ئاودێــری گه‌رمیان 

جه‌ختى لێكرده‌وه‌.

7. کێشەی پۆند و بەنداوەکان

دروستکردنی بەنداوەکانی ئێران لەسەر روباری سیروان و ئەڵوەند 
و بەنــداوی هەواســانیش، کاریگــەری بەرچــاوی هەیــە، داتاکانی 
پســپۆڕێک دەرخەری ئەوەن کە ئاوی سەرزەوی له‌ گه‌رمیان %65 

کەمیکردوە.
به‌وته‌ى ئەکرەم ئەحمەد، بەڕێوبەری پێشــوی بەنداوەکانی هەرێم، 
بەگشــتی کەمبونــەوەی ئــاوی روبــارەکان بەهۆی دروســتكردنى 
14 به‌نــداوه‌ له‌لایــه‌ن ئێرانــه‌وه‌ له‌ســه‌ر ئــه‌و روبارانــه‌ى ده‌ڕژێنه‌ 
خاكــی هه‌رێمــه‌وه‌، ئێران له‌ســه‌ر ئــه‌م بابه‌ته‌ ته‌نانــه‌ت ئاماده‌ى 

گفتوگۆكردنیش نیه‌.
به‌راورد به‌ جاران، روباری سیروان 70%ـــى ئاوەکەی لەدەستداوە 
و رێڕەوی ئاوەکەی بەتەواوى گۆڕاوە، ئەمەش مەترســیە بەگشتی 
لەســەر ئــاوی خواردنــەوە بۆ قــەزای کــەلار کە زۆرینــه‌ى ئاوى 

خواردنەوەی قه‌زاكه‌ له‌سه‌ر روباری سیروانه‌.
بەوتــەی  بەڕێوبەری ئاودێری گەرمیان، ناچــارن بەردانەوەی ئاو 
تــا مانگی یانزە لە 65 مەترســێجاى رۆژانە کەمبکەنەوە بۆ زیاتر 

لە نیوە.

بەهەمانشــێوە روبــاری هەواســان، بەنداوەکانی ئێــران بەتەواوی 
بەرەو نەمانی بردوە.

هه‌رچــی روباری قۆرەتویه‌ کە پێشــوتر نزیکــەی 15 تا 30 ملیۆن 
مەترســێجا داهاتــی هەبــوە، پــڕۆژە ئاودێریەکانی ئێــران تەنگی 
پێهه‌ڵچنیوه‌ و بەده‌ر لەوەش پاشــەڕۆکانی تاقیگەکانی دەروازەی 

پەروێزخانی تێکەڵ دەبێت. 
عه‌بدولموتەڵیــب رەفعــەت، ئامــاژەی بەوەدا کە روبــاری ئەڵوەن 
خراپتریــن کاریگــەری کەمبونەوەی ئاوی  تێدا بــەدی دەکرێت و 
85% ئاوەکــەی کەمــی کردوە، خــودی بەرێوبــەری بەنداوه‌کەش 
دەڵێــت: ئەڵوەن لە خراپترین ئاســتیدایە، ئەمــەش وایکردوە له‌ 
هه‌فته‌یه‌كــدا 3 جــار ئاو بــه‌ ماڵانى قه‌زاكه‌ بدرێــت و هه‌ندێك له‌ 

گونده‌كانیش به‌ ته‌واوى بێ ئاو بن.
به‌وته‌ى به‌ڕێوبه‌رێك، له‌ ناحیه‌كان دا كێشه‌ى ئاو زه‌قتر بوه‌.

نــه‌وزاد حه‌میــد، بەڕێوبــەرى به‌ڕێوبه‌رایه‌تــى ئــاوی ده‌وروبــه‌رى 
گەرمیــان کەئاو بۆ قەزای کفــری و 6 ناحیه‌ دابین دەکه‌ن، وتى: 

مەترسی کەمی ئاو ئه‌مساڵ لەپارساڵ خراپترە.

8. کەمبونەوەی رێژه‌ى ئاو

گەرمیــان لــەو ناوچانەی هەرێمی کوردســتانه‌ کە لــە روی باران 
بارینــەوە به‌ ناوچه‌ى »نامســۆگەر« ناســراوه‌، بەوەش دوســاڵە 
رێژەی پێویســتی بــاران کــە 250 ملیمه‌تره‌ تیایــدا نەباریوە، بۆ 

هەردو ساڵه‌كه‌ش وشكەساڵی راگه‌یه‌نراوه‌.
شــادیە حسێن، بەڕێوبەری گشتى کشــتوکاڵی گەرمیان، دەڵێت: 
لەمســاڵدا 182 هــەزار دۆنم زەوی چێنراو به‌هۆی وشكه‌ســاڵیه‌وه‌ 

فه‌وتان.
محه‌مه‌د رۆســتەم، جوتیار لە ناحیەی ئاوەســپی/كفری، دەڵێت: 
هەر ئەم دو ســاڵە 18 تەن گەنم وجۆمان کرد، بەڵام لەناوچون و 

هیچمان بۆ نەمایەوە.
گلەییەکــەی ئەو له‌وه‌یه‌ كــه‌ ناحیه‌كه‌یان بەنداوێکــی تێدا بونیاد 
نرا، به‌ڵام ته‌واو نه‌كراوه‌ و نه‌یانتوانیوه‌ ســودی لێببینن و پشــتى 
پێببه‌ستن، به‌ بێزارییه‌كه‌وه‌ ده‌ڵێت: هیچ کەسێک ئاگاداری دۆخی 

ئێمە نیە.
ئــه‌م دۆخه‌ نــه‌ك بۆ به‌رهه‌مــى چێنــراو، به‌ڵكو بــۆ ئاژه‌ڵداریش 
زیانێكــى زۆری هه‌بــوه‌، به‌شــێوه‌یه‌ك وه‌ك ئیبراهیــم ئەحمــەد، 
به‌رپرســی سامانى ئاژه‌ڵ له‌ كشــتوكاڵی گه‌رمیان ئلماژه‌ى بۆ دا، 
50%ـــى ئاژەڵدارەکانى گەرمیان بەهۆی نەبونی ئالیک و لەوەڕگای 
پێویســت، ئاژەڵەکانیان دەفرۆشــنەوە یان کۆچ دەکەن بۆ ناوچە 

کوێستانییەکان.
هــاوکات بەهــۆی نەبونــی بــڕى ئــاوی پێویســته‌وه‌، ئەمســاڵ 
بەرهەمەکانی: مەرەزە، گەنمە شــامی و کونجی قەدەغە کراون کە 

پێشــوتر تەنها بەرهەمی گەنمەشامی ناوچه‌كه‌ لەنێوان 1500 بۆ 3 
هه‌زار تۆن دا بوه‌.

جگه‌ له‌ كه‌می دابارین، به‌ڕێوبه‌رى گشــتى كشــتوكاڵی گه‌رمیان، 
هۆكارێكى دیكه‌ بۆ خراپی دۆخه‌كه‌ ده‌خاته‌ڕو.

شــادیه‌ حســێن، وتــی: ئیدارەنەدانی ئاوی ســەرزەوی هۆکارێکی 
ئه‌وه‌یــه‌ کــە وشکەســاڵی کاریگەری بــەو جۆرە خراپــە هه‌بێت، 
بەنمونە دەتوانرا چەندین پڕۆژەی ئاودێری و پۆند دروست بکرێت، 

بەڵام نه‌کراوە.
ده‌شڵێت: دەبێت هەنگاوی جدی بنرێت، چونکە بێباکی لەم بابەتە 

سنوری گەرمیان روبەڕوی بەبیابانبون دەکاتەوە.
به‌بیابانبــون، ئه‌و چاره‌نوســه‌یه‌ كه‌ مه‌ترســی ئــه‌وه‌ى لێده‌كرێت 
گه‌رمیان روبه‌ڕوى ببێته‌وه‌، ئه‌مه‌ش وتەبێژی دەستەی پاراستن و 
چاككردنى ژینگەی هەرێم، رەزاق خەیلانی، جه‌ختى لێكرده‌وه‌وه‌.

بــه‌ بۆچونــى عه‌بدولموته‌ڵیب ره‌فعــه‌ت، یه‌كێك لــه‌ هۆكاره‌كانى 
ئه‌م مه‌ترســیه‌، گرفتی سیســتەمی ئاوە، له‌گه‌ڵ گۆڕینی رەگەزی 
زەویــەكان لــە کشــتوکاڵیەوە بــۆ بازرگانــی و خراپی شــیوازی 
کشــتوکاڵ کردن به‌ بەکارهێنانی ئاوێکی زۆر و خراپکردنی زەویە 
کشتوکاڵیەکان ماندوکردنیان، هاوکات خراپ دەرهێنانی سەرچاوە 

سروشتیەکانى وه‌كو نه‌وت، له‌گه‌ڵ گۆڕانی کەشوهەوا. 
باس له‌وه‌شــده‌كات مه‌ترســی به‌ بیابانبــون له‌گه‌رمیان لە جۆری 
ســوکە، كــه‌ ئه‌مه‌ش بــه‌و واتایه‌ دێت كــە دەتوانرێــت هەنگاوی 

چاره‌سه‌رى بۆ بنرێت.

9. وشکەساڵی و به‌بیابانبون



ناوچـــه‌ی گه‌رمیـــان لـــه‌ یـــه‌ك كاتدا پشـــت به‌ چه‌نـــد ســـه‌رچاوه‌یه‌كى ئـــاو ده‌به‌ســـتێت، له‌وانه‌: ئاوى ســـه‌ر 
زه‌وی )روبـــار و چـــه‌م و بارانـــاو(، ئاوى ژێـــر زه‌وى )بیر، ناعـــور و كارێز(.

هیـــچ داتایه‌كـــى ورد نیه‌ لـــه‌وه‌ى ناوچه‌ى گه‌رمیـــان به‌ هه‌ردو ســـه‌رچاوه‌كه‌وه‌ ســـاڵانه‌ چه‌ندێـــك داهاتى هه‌یه‌ 
و له‌به‌رامبه‌ریشـــدا چه‌ندێـــك خـــه‌رج ده‌كرێت.

هه‌ندێـــك لـــه‌ ســـێكته‌ره‌كان به‌تایبه‌تـــى ئـــاوى مـــاڵان، چه‌نـــد داتایه‌كیـــان هه‌یـــه‌، به‌ڵام لـــه‌ ســـێكته‌ره‌كانى 
دیكـــه‌ى وه‌كـــو: پیشه‌ســـازی و كشـــتوكاڵی دا هیـــچ داتایه‌كـــى ورد به‌رده‌ســـت نیه‌.

رێـــژه‌ى دابه‌شـــكردنى ئـــاو به‌ســـه‌ر ماڵانـــدا له‌گه‌رمیان، جیـــاوازه‌ به‌پێی شـــوێنه‌كان، لـــه‌ قه‌زاكانـــدا له‌نێوان 
٢ هـــه‌زار هه‌تـــا ٨٠ هـــه‌زار مه‌ترســـێجای رۆژانه‌یه‌، لـــه‌ ناحیه‌كانیـــش له‌نێوان 500 بـــۆ 13 هه‌زار مه‌ترســـێجایه‌ 

دا. رۆژێك  له‌ 

هه‌تابێـــت دۆخی ئـــاو له‌ ناوچه‌ى گه‌رمیـــان خراپتر ده‌بێت، له‌گـــه‌ڵ زیادبونى رێژه‌ى دانیشـــتوان و كه‌مبونه‌وه‌ى 
داهاتـــى ئـــاو، كێشـــه‌ى ئـــاو رو له‌ زیاتـــر بونه‌ و چـــاوه‌ڕێ ده‌كرێت لـــه‌ چه‌ند ســـاڵی كه‌می داهاتـــودا ئه‌گه‌ر 

هه‌نـــگاوى كرده‌یـــی بۆ رێكخســـتنه‌وه‌ى ئـــه‌م بواره‌ نه‌نرێـــت، ببێت بـــه‌ قه‌یرانێكى گـــه‌وره‌ى ناوچه‌كه‌.

ئیداره‌دانـــى كه‌رتـــى ئـــاو لـــه‌ گه‌رمیانـــدا زۆر ته‌قلیـــدی و كۆنه‌، ئـــه‌و رێگایانه‌ى كـــه‌ له‌مـــڕوه‌وه‌ گیراونه‌ته‌به‌ر 
و ده‌گیرێنه‌بـــه‌ر، هه‌مـــان ئه‌وانـــه‌ن كه‌ چه‌ندین ســـاڵه‌ لـــه‌ ناوچه‌كـــه‌دا بونى هه‌یـــه‌ به‌بێ ئه‌وه‌ى تـــازه‌ ببنه‌وه‌ 

و شـــێواز و رێكارى تـــازه‌ كه‌ ببنه‌ هۆی پاراســـتنى ئـــاو، بگیرێنه‌به‌ر.

ئـــاوى ناوچه‌كـــه‌ روبـــه‌ڕوى چه‌ندیـــن كێشـــه‌ و مه‌ترســـی ده‌بێتـــه‌وه‌، له‌وانـــه‌: به‌هه‌ده‌ردانـــى ئاوی شـــیرین، 
بـــه‌ فیـــڕۆدان، پیســـبون، خراپبونـــى كوالێتیه‌كـــه‌ى. هـــه‌روه‌ك پرۆژه‌كانـــى بوارى ئاویـــش وه‌كـــو بۆڕیه‌كانى 
گه‌یاندنـــى ئـــاوى مـــاڵان، پۆند و به‌نـــداوه‌كان، روبه‌ڕوى چه‌ندین كێشـــه‌ و ئاله‌نـــگاری بونه‌ته‌وه‌ و پێویســـتیان 

بـــه‌ نۆژه‌نكردنـــه‌وه‌ و چاكســـازی هه‌یـــه‌، كـــه‌ واپێناچێـــت حكومـــه‌ت له‌مـــڕوه‌وه‌ بیه‌وێت هه‌نـــگاو بنێت.

یه‌كه‌م: ده‌ره‌نجامیه‌كه‌م: ده‌ره‌نجام
به‌شى چوارەم: ده‌ره‌نجام و راسپارده‌كان

.

.

.

.

.

ئـــاوی ژێـــرزه‌وی ناوچه‌كـــه‌ روبـــه‌ڕوى به‌هه‌ده‌ردانێكـــى زۆر ده‌بێتـــه‌وه‌، بـــه‌ هه‌زاران بیـــر لێدراون كه‌ به‌شـــى 
زۆریـــان نایاســـایی و قاچاغـــن، هیـــچ پێوه‌رێـــك بۆ حســـابكردنیان و هیـــچ باجێـــك له‌ســـه‌ر به‌كارهێنانى ئه‌و 
بیرانـــه‌ نیـــه‌، ئه‌مه‌ش وایكردوه‌ ســـاڵ دواى ســـاڵ ئاســـتى ئاوى ژێـــرزه‌وی كه‌ ســـامانی هاوبه‌شـــى نه‌وه‌كانى 

ئێســـتا و داهاتـــوى ناوچه‌كه‌یـــه‌، كـــه‌م و كه‌متـــر ببێته‌وه‌.

.
به‌شـــێكى زۆری ئـــاوه‌ڕۆ و زێـــراب و پاشـــه‌ڕۆكان تێكـــه‌ڵ به‌ ســـه‌رچاوه‌كانى ئـــاو ده‌بنه‌وه‌، ئه‌مه‌ش مه‌ترســـی 

زۆری ته‌ندروســـتى و هه‌روه‌هـــا بارگرانى دیكه‌ دروســـت ده‌كات.
.

حكومـــه‌ت خاوه‌نـــى هیـــچ )لێكۆڵینـــه‌وه‌، توێژینـــه‌وه‌ و روپێوی(یـــه‌ك نیـــه‌ له‌ بـــوارى ئـــاودا له‌گه‌رمیان، ئه‌م 
كه‌رتـــه‌ به‌بـــێ بونـــى هیـــچ به‌رچاوڕونییه‌كـــى زانســـتى كه‌ پشـــت ئه‌ســـتور بێـــت بـــه‌ توێژینه‌وه‌ و شـــیكاریی 
زانســـتى، به‌ڕێوه‌ده‌برێـــت. هـــاوكات ئـــه‌و ئه‌كادیمیانه‌ى له‌م بـــواره‌دا كاریان كـــردوه‌ و توێژینه‌وه‌یـــان كردوه‌، 

نیگه‌رانـــن لـــه‌وه‌ى گوێ لـــه‌ راســـپارده‌ و پێشـــنیازه‌كانیان ناگیرێـــت و كاره‌كانیـــان به‌ هه‌نـــد وه‌رناگیرێت.

.
چه‌نـــد هه‌نگاوێـــك لـــه‌ رابردو و ئێســـتادا نـــراوه‌ بـــۆ پارێزگارییكردن لـــه‌ بڕى ئـــاو، له‌نمونه‌ى دروســـتكردنى 
پۆنـــد و به‌نـــداو، بـــه‌ڵام ئـــه‌و هه‌نگاوانـــه‌ هەندێکیان راگیـــراون و هـــەروەک بە گشـــتیش كه‌م و ســـنوردارن، 

ناوچه‌كـــه‌ پێویســـتی به‌ پـــرۆژه‌ى زیاتره‌ له‌و بـــواره‌دا.
.

كه‌رتـــى ئـــاو له‌لایـــه‌ن زیـــاد لـــه‌ به‌ڕێوبه‌رایه‌تیه‌كـــه‌وه‌ ئیـــداره‌ ده‌درێـــت كه‌ هـــه‌ر یه‌كه‌یـــان په‌یوه‌ســـتن به‌ 
بوارێكـــه‌وه‌، ئه‌مـــه‌ش له‌ یه‌ك كاتدا جۆرێك له‌ پشـــێوی دروســـت ده‌كات، هـــه‌روه‌ك ئه‌وه‌یشـــی تێبینی ده‌كرێت 
هیـــچ بـــۆرد و ده‌ســـته‌ و ئه‌نجومه‌نێـــك نیه‌ كه‌ ئـــه‌م ده‌زگایانـــه‌ كۆبكاته‌وه‌ و پێكـــه‌وه‌ پلان و پـــرۆژه‌ دابینێن.

.

دوه‌م: راسپارده‌كاندوه‌م: راسپارده‌كان
1. پێـــش هه‌مـــو شـــتێك پێویســـته‌ كه‌رتـــى ئیداره‌دانـــى ئاو لـــه‌ هه‌رێـــم و گه‌رمیـــان رێكبخرێتـــه‌وه‌، ئه‌ویش لـــه‌ رێگه‌ى 
پێداچونـــه‌وه‌ بـــه‌ په‌یكـــه‌رى ئـــه‌و ده‌زگایانه‌ى په‌یوه‌ســـتن به‌ ئـــاوه‌وه‌، پێویســـته‌ یـــه‌ك ده‌زگا ئیداره‌ى ئـــه‌م كه‌رته‌ بدات 

لـــه‌ هه‌مـــو روه‌كانـــه‌وه‌، بۆ ئـــه‌وه‌ى ئه‌و پشـــێویه‌ى كـــه‌ هه‌یه‌ چاره‌ســـه‌ر ببێت.
بـــۆ به‌جێهێنانى ئه‌م كاره‌ش، ده‌بێت حكومه‌ت و پارله‌مان رۆڵیان هه‌بێت و یاســـای تایبه‌ت ده‌ربچوێنن.

2. پێشـــنیاز ده‌كه‌یـــن بـــه‌ له‌به‌رچاوگرتنـــى ئـــه‌و دۆخـــه‌ى هه‌یه‌، له‌ئاســـتى گه‌رمیـــان ئه‌نجومه‌ن یـــان لیژنـــه‌ و بۆردێكى 
تایبـــه‌ت پێكبهێنرێـــت بـــۆ ئیداره‌دانـــى كێشـــه‌كانى ئاو، كـــه‌ هه‌مو ئـــه‌و ده‌زگا حكومیانه‌ تیایدا به‌شـــدار بێت كـــه‌ كار له‌م 

ده‌كه‌ن. بواره‌دا 
ئـــه‌م لیژنـــه‌ و بـــۆرد و ئه‌نجومه‌نـــه‌، واده‌كات ده‌زگاكان له‌ نزیكـــه‌وه‌ به‌دواداچون بكه‌ن بۆ كێشـــه‌كانى په‌یوه‌ســـت به‌ ئاو، 

هه‌روه‌ك پێكه‌وه‌ش چاره‌ســـه‌ری باشـــتر بدۆزنه‌وه‌.
3. پێشـــنیاز ده‌كه‌یـــن ده‌زگا په‌یوه‌ندیداره‌كانـــى ئـــاو، گرنگـــی زیاتر بـــده‌ن به‌ داتا و ئامـــار و توێژینـــەوە و روپێوی، له‌و 
روه‌وه‌ یه‌كـــه‌ و هۆبـــه‌ و بـــه‌ش یاخود لیژنـــه‌ى تایبه‌ت پێكبهێنـــن و تۆمارى داتـــاكان بكه‌ن و داتاكانیش بـــۆ هاوڵاتیان بڵاو 
بكه‌نـــه‌وه‌. هه‌روه‌ك واباشـــه‌ ســـاڵانه‌ راپۆرتیـــان هه‌بێت بۆ دۆخـــی ئاو و داتاكانی ســـاڵی پێشـــویان بخه‌نه‌ڕو و پێشـــنیاز 

و بۆچـــون و روانینـــی خۆیـــان بـــۆ داهاتوى كه‌رته‌كـــه‌ بخه‌نـــه‌ڕو و خه‌ڵكى لێئـــاگادار بكه‌نه‌وه‌.
4. پێشـــنیاز ده‌كه‌یـــن ئـــه‌و رێكارانـــه‌ى هه‌ن بۆ رێگریكـــردن له‌ به‌فیڕۆدانـــى ئاو پێداچونه‌وه‌یـــان پێبكرێـــت و توند بكرێن، 
لیژنـــه‌ى جیـــدی به‌دواداچـــون بـــۆ ئه‌م بواره‌ بـــكات. هەروەک لـــە جێبەجێکردنیـــش دا ئەولەویـــەت بدرێت بـــە پرۆژەکانی 

بـــواری ئاو، بەتایبـــەت ئەوانەی بەهـــۆی قەیرانی داراییـــەوە راگیراون یـــان نەچونەتە بـــواری جێبەجێکردنەوە.
5. ئـــاوی ژێـــرزه‌وی كه‌ پێویســـته‌ وه‌كـــو عه‌مبارێكى پارێـــزراو بێت بۆ ئێســـتا و داهاتـــوى رۆڵه‌كانى ناوچه‌كـــه‌، روبه‌ڕوى 
به‌هه‌ده‌ردانێكـــى دڵڕه‌قانـــه‌ ده‌بێتـــه‌وه‌، پێویســـته‌ حكومـــه‌ت رێوشـــوێنه‌كانى بـــۆ به‌هه‌ده‌ردانـــى ئه‌م بواره‌ چـــڕ بكاته‌وه‌ و 

بێت. ئێســـتا  به‌مشـــێوه‌یه‌ی  لێنه‌گه‌ڕێـــت 
هـــه‌روه‌ك پێویســـته‌ یاســـا و رێنمایی تایبه‌ت بـــۆ به‌كارهێنانى ئـــاوی ژێر زه‌وی دیاریـــی بكرێت و جگه‌ لـــه‌و به‌كارهێنانه‌ى 
كـــه‌ بـــۆ گشـــتییه‌ له‌ نمونـــه‌ى پێدانى ئـــاوی گه‌ڕه‌كـــه‌كان له‌ رێگه‌ى بیـــره‌وه‌، لـــه‌ به‌كارهێنانـــى تایبه‌تى وه‌كـــو: پرۆژه‌ى 

پیشه‌ســـازی و كشـــتوكاڵی، رێوشـــوێنه‌كان تونـــد بكرێنـــه‌وه‌ و هه‌روه‌ها نرخـــی به‌كارهێنانیشـــی گرانتر بكرێت.
6. ده‌بێـــت جیـــاكاری بكرێـــت له‌نێـــوان ئـــاوی شـــیرین و جۆره‌كانـــى دیكه‌دا، ناكرێـــت هه‌مان ئـــه‌و ئاوه‌ى كـــه‌ به‌ ماڵان 
ده‌درێـــت بـــۆ خواردنه‌وه‌، بـــه‌ پرۆژه‌ى كشـــتوكاڵی و پیشه‌ســـازی و حكومه‌تیـــش بدرێت، ئه‌مـــه‌ به‌هه‌ده‌ردانـــه‌ له‌ پاره‌ و 

داهاتـــى گشـــتى. به‌ڵكـــو ده‌بێت هێڵه‌كانـــى جۆره‌كانـــى ئاو جیـــا بكرێنه‌وه‌.
لـــه‌م سۆنگه‌یه‌شـــه‌وه‌ پێشـــنیاز ده‌كه‌یـــن لـــه‌ پرۆژه‌كانـــى نیشـــته‌جێبوندا به‌تایبـــه‌ت ئه‌وانـــه‌ى تـــازه‌ دروســـت ده‌كرێن، 
پاڵاوگـــه‌ى دوبـــاره‌ پاڵاوتنـــى ئـــاوی ئـــاوه‌ڕۆ هه‌بێـــت، به‌شـــێوه‌یه‌ك ئـــه‌و ئـــاوه‌ پاڵێـــوراوه‌ بـــۆ ئاودێریی یـــان پرۆژه‌ى 

پیشه‌ســـازیی به‌كاربهێنرێتـــه‌وه‌ چ له‌نـــاو خـــودى پرۆژه‌كـــه‌ یاخـــود لـــه‌ ده‌ره‌وه‌ى دا.
7. ده‌بێـــت حكومـــه‌ت چاره‌ســـه‌رى تێكه‌ڵبونـــى ئاوی پاشـــه‌ڕۆ و ســـه‌رچاوه‌كانى ئـــاو بـــكات، به‌تایبه‌تیش رێگـــری بكات 

لـــه‌وه‌ى ئـــاوى ئـــاوه‌ڕۆی شـــاره‌كان بڕژێنه‌ روبار و ســـه‌رچاوه‌كانى ئـــاوه‌وه‌ به‌بێ هیـــچ چاره‌ســـه‌ر و پاڵاوتنێك.
لـــه‌ روى ئه‌نجامدانـــى پـــرۆژه‌ى كشـــتوكاڵی و  8. ده‌بێـــت پلانێـــك هه‌بێـــت له‌لایـــه‌ن وه‌زاره‌تـــه‌ په‌یوه‌ندیداره‌كانـــه‌وه‌ 
پیشه‌ســـازییه‌وه‌، بـــه‌و واتایـــه‌ى پـــرۆژه‌كان هه‌ڵســـه‌نگاندنیان بـــۆ بكرێت لـــه‌وه‌ى تاچه‌ند ســـودیان ده‌بێـــت و تاچه‌ندیش 
زیـــان و لێكه‌وتـــه‌ی خراپیـــان ده‌بێـــت به‌ســـه‌ر كه‌رتى ئـــاوى ناوچه‌كه‌وه‌، له‌ســـه‌ر ئـــه‌و بنه‌مایـــه‌ رێگه‌ بـــه‌ ئه‌نجامدان یان 

بدرێت.  نه‌دانیـــان  ئه‌نجـــام 
ئـــه‌م پێـــوه‌ره‌ به‌ نیســـبه‌ت بواره‌كانى دیكه‌شـــه‌وه‌ هه‌ر راســـته‌، بۆنمونه‌ وه‌كو پرۆژه‌ى نیشـــته‌جێبون، كه‌ پێویســـته‌ دۆخی 
ئـــاو و ســـه‌رچاوه‌ى ئـــاو و شـــێوازى دابینكردنى ئـــاو ده‌بێت له‌پێشـــه‌وه‌ى هـــه‌ر پێوه‌رێكى دیكـــه‌وه‌ بێت بۆ بڕیـــاردان له‌ 

دروســـتكردنى هه‌ر پرۆژه‌ى نیشـــته‌جێبون دا.

له‌باره‌ى )یه‌كه‌ى چاودێریی حكومه‌تى خۆجێی گه‌رمیان(ـه‌وه‌

یه‌كه‌یه‌كــى رۆژنامه‌وانى و به‌دواداچونى تایبه‌تى رادیۆی ده‌نگه‌ به‌ 
 )NED( پاڵپشــتی سندوقی نیشتمانى بۆ دیموكراسی ئه‌مریكی
ساڵی 2017 دامه‌زراوه‌، كارى چاودێرییكردنى حكومه‌تى خۆجێیی 

گه‌رمیــان ئه‌نجــام ده‌دات به‌مه‌به‌ســتى پــه‌ره‌دان به‌كاره‌كانیان و 
هه‌روه‌هــا بــره‌ودان به‌ پرۆســه‌ى چاودێرییكردن و شــه‌فافیه‌ت و 
پته‌وكردنى په‌یوه‌ندیی نێوان هاوڵاتى و ده‌ســه‌ڵات و دروستكردنى 
لێكتێگه‌یشتنێكى باشتر بۆ په‌ره‌دانى زیاتر به‌ خزمه‌تگوزاریه‌كان.

* ستافى یه‌كه‌ى چاودێرى حكومه‌تى خۆجێی گه‌رمیان:
1. زریان محه‌مه‌د
2. سروە کەریم

 بۆ په‌یوه‌ندى
 07701923662 - 07740878153

 Radiodeng@yahoo.com
 yakaychawderigarmyan@gmail.com

www.radiodeng.net


